Selfoon

Het jy geweet die moderne mens

het 'n stukkie eksterne brein?

Eers was dit redelik groot

maar algaande word dit klein.

Daarmee kan hy telepateer

en vêrre reise onderneem -

met vriende van heinde en van vêr,

met 'n oupa of selfs 'n seun.

Ongelukkig is die battery soms pap

dan is hy met beroerte geslaan

en die arme mens is verplig

om maar halfbrein verder te gaan.

Soms in die middel van die kerk

kondig hy 'n besoeker aan

wat jou dadelik wou kom spreek

en jy wens jy kon vergaan.

Nooit sal ons weer dieselfde wees

met die stukkie vêrsiende oor.

Met alles wat ons nou vermag

sou die oumense sê ons toor!

